
İkinci Qarabağ müharibəsi bitdikdən sonra, daha doğrusu, 
bu ilin əvvəllərindən Şuşada təmir-bərpa işlərinə başlanılıb. 
Şəhərin baş planı təsdiq olunub və bütün işlər operativ şəkildə 
həyata keçirilir. 

2021-ci ilin yanvar ayında 
möhtərəm Prezidentimizin ilk səfərini 
Şuşaya etməsi mədəniyyət tariximizin 
inkişafına göstərilən böyük diqqət 
və qayğının göstəricisidir. Şuşadakı 
17 məscid, 6 karvansara, 3 türbə, 
2 mədrəsə, 2 qəsr və 72 mühüm 
tarixi abidədən ibarət bütün məkan 
adları Azərbaycanla bağlıdır, şəhər 
əhalisinin isə demək olar ki, hamısı 
azərbaycanlılardan ibarət olmuşdur. 
Dövlətimizin böyük səyi nəticəsində 
24 oktyabr 2001-ci ildə UNESCO-
nun Təcili Qorunmaya Ehtiyacı olan 
Maddi-Mədəni İrsin ilkin siyahısına 
daxil edilmiş tarixi-memarlıq qoruğu-
na sahib olan Şuşa şəhəri təsadüfi 
deyil ki, Prezident İlham Əliyevin 07 
may 2021-ci il tarixli sərəncamına 
əsasən, bu gün öz dirçəlişinə 
Azərbaycanın mədəniyyət pataxtı 
kimi başlamışdır.

Bu il mayın 12-13-də “Xarıbülbül” 
Beynəlxalq Musiqi Festivalının uzun 
müddətdən sonra yenidən Şuşada 
keçirilməsi, bu günlərdə dövlətimizin 
başçısının yenidən xalqımıza daha 
bir qürur və sevinc hissi yaşadaraq 
Birinci vitse-prezident Mehriban 
Əliyeva ilə birlikdə Şuşaya növbəti 
səfəri bir daha mühüm tarixi, mədəni 
hadisələrlə yadda qaldı. Şuşanın 
baş planının dövlətimizin başçısına 
təqdim edilməsi, Molla Pənah Vaqifin 
muzey-məqbərə kompleksinin, şairin 
büstünün, Bülbülün ev-muzeyinin, 
Üzeyir Hacıbəylinin heykəlinin açı-
lışları, “Qarabağ” otelinin istifadəyə 
verilməsi, “Otel və Konfrans 
Mərkəzi”nin təməlinin qoyulması 
mədəniyyət paytaxtımızda həyata 
keçirilən yenidənqurma işlərinin tərkib 
hissələri kimi yaddaşlara yazıldı. 

Heydər Əliyev Fondunun 
təşkilatçılığı ilə “Xarıbülbül” musiqi 
festivalından sonra Vaqif Poeziya 
Günlərinin keçirilməsi ənənəsinin 
bərpası isə mühüm mədəni, ictimai-
siyasi hadisə olmaqla düşmənə və 
onun havadarlarına əsl gözdağı oldu. 

Azərbaycan Prezidentinin və birin-
ci xanımın Şuşaya səfərləri zamanı 
böyük dəyişikliklərin, yeniliklərin şa-
hidi oluruq. Görülən işlər müzəffər Ali 
Baş Komandanın Şuşanın işğaldan 
azad edildiyi gün xalqa müraciətində 
inam və qətiyyətlə dediyi “Əziz Şuşa, 
biz səni dirçəldəcəyik!” sözlərinin 
çox qısa bir zamanda reallaşdığı-
nın şahidi olduq. Şuşanın baş planı 
əsasında yeni yaşayış kompleksinin 
təməlinin qoyulması o deməkdir ki, 
didərgin düşmüş şuşalılar qısa vaxtda 
doğma şəhərlərinə qayıdacaqlar və 
orada əbədi yaşayacaqlar. Prezident 
Şuşaya son səfərindəki çıxışında 
da bu məqama toxunaraq bildirdi ki, 
ən önəmli tədbir dünən yeni yaşayış 
kompleksinin təməl daşının qoyulma-
sı idi. Bu yaşayış kompleksi Şuşanın 
baş planı əsasında inşa ediləcək. 
Şuşanın baş planı təsdiq edildi və 
çox müfəssəl, gözəl işlənmiş plandır. 
Birinci mərhələdə orada 25 yaşayış 
binasının inşası nəzərdə tutulur – 
üç, dörd və beş mərtəbəli yaşayış 
binaları ki, vətəndaşlar artıq Şuşaya 
qayıtmağa başlasınlar. Bu kompleks 
tədbirlər onu göstərir ki, Şuşanın 
dirçəldilməsi sürətlə gedir və şuşalılar 
Şuşaya qayıdırlar. Həm qrup-qrup öz 
doğma şəhərinə gəlib ziyarət edirlər, 
eyni zamanda, burada artıq açılmış 
obyektlərdə şuşalılar işlə təmin edilir. 

Dövlət başçısı çıxışında tari-
xi ədalətin bərpası və xalqımızın 
göstərdiyi böyük səbrdən danışarkən 
xüsusi olaraq vurğuladı ki, işğal 
dövründə bir çoxumız – həm keç-
miş məcburi köçkünlər, həm bütün 
Azərbaycan xalqı, o cümlədən də 
mən dəfələrlə fikirləşirdik ki, dünyada 
ədalət yoxdur. Çünki ədalət olsaydı, 
biz bu vəziyyətə düşməzdik. Mən də 
o cümlədən belə fikirdə idim. Ancaq 
həyat göstərdi ki, ədalət var, sadəcə, 
dözümlü olmaq lazımdır, səbirli olmaq 
lazımdır, ədalətə inanmaq lazımdır 
və ədalətə nail olmaq üçün çalış-

maq lazımdır, hədəfə doğru getmək 
lazımdır.Dövlətimizin başçısı sözünə 
davam edərək onu da vurğulayıb ki, 
ədaləti bərpa etmək üçün fədakarlıq 
göstərmək lazımdır. Bu gün biz hamı-
mız ürəyimizdə deyirik və açıq deyirik 
ki, bəli, ədalət var, ədalət bərpa edildi, 
biz bu gün Şuşadayıq və bundan son-
ra Şuşada əbədi yaşayacağıq”.

Bütün bu baş verənlər 
Azərbaycanın mədəniyyət 
tarixinə göstərilmiş böyük ehtira-
mın bariz nümünəsi və yeni nəsil 
azərbaycanlılar üçün böyük bir iftixar 
hissidir. Bu səfərdə inşa ediləcək yeni 
obyektlərin təməllərinin qoyulması, 
habelə Şuşanın abadlaşdırılmasının 
sürətlə davam etdirilməsi artıq 30 ildir 
ki, didərgin düşmüş sakinlərin doğma 
şəhərinə tezliklə qayıtmasını təmin 
edəcək, eyni zamanda, Şuşanın 
ölkəmizin mədəniyyət paytaxtı, kimi 
burada daha böyük qlobal tədbirlərin 
keçirilməsinə şərait yaradacaqdır. 

Azərbaycanda tarixən mövcud 
olmuş və bu gün də dövlət siyasətinin 
əsas istiqamətlərindən biri olan 
multikultural və tolerant cəmiyyət 
anlayışı inkişaf etdirilir. İşğaldan 
azad edilmiş ərazilərdə çoxsaylı 
müsəlman icması ilə yanaşı, digər 
dinlərə məxsus abidələr, ibadət 
yerləri mənşəyindən asılı olmaya-
raq Azərbaycan dövləti tərəfindən 
mühafizə, təmir və bərpa edilir. Bu 
isə öz növbəsində UNESCO-nun 
ona üzv dövlətlərin qarşısında 
səsləndirdiyi təlimatlardandır və bu iş 
Azərbaycanın işğaldan azad olunmuş 
ərazilərində də şamil olunmalıdır. 

Hələ 2005-ci ilin oktyabrında 
UNESCO-nun 60 illiyinə həsr edilmiş 
"Sivilizasiyalararası dialoq" həftəsi 
çərçivəsində Parisdə keçirilmiş 
"Azərbaycan: mədəniyyətlərin və sivi-
lizasiyaların qovşağında" adlı tədbirdə 
çıxış edən Heydər Əliyev Fondunun 
prezidenti, UNESCO və ISESCO-nun 
xoşməramlı səfiri Mehriban xanım 
Əliyeva Şərqlə Qərbin qovuşduğu bir 
məkan olaraq Azərbaycanın qlobal 
mədəni dialoqa öz töhfəsini verməyə 
hazır olduğunu vurğulamışdır. 

Qazanılan uğurlara və illərdir apa-
rılan qarşılıqlı əməkdaşlığa baxmaya-
raq, təəssüf ki, bu dəfə azad edilmiş 
ərazilərində tarixi, mədəni, dini irsin 
qorunması və saxlanması üzrə 
beynəlxalq öhdəliyinə sadiq qalan 
Azərbaycan Respublikası islamafob 
və ikili standratlarla üz-üzə qaldı. 

Azərbaycan işğaldan azad olun-
muş ərazilərdə törədilən dağıntıların 
müvafiq şəkildə sənədləşdirilməsi 
üçün bu ərazilərə müstəqil və 
hərtərəfli beynəlxalq missiyanın 
göndərilməsində ən maraqlı tərəf ola-
raq UNESCO ilə konstruktiv dialoqlar 
aparmışdır. 

Əsas missiyası mədəni dəyərlərlə 
bağlı məsələlərə öz münasibətini 
bildirmək və bəşər sivilizasiyasına aid 
olan abidələrin qorunmasında iştirak 
etmək olan UNESCO nəinki erməni 
vandalizminin dünyaya çatdırılma-
sında aktiv rol oynamış, həmçinin 
ölkəmizin dəvətlərindən yayınmışdır. 

Bu ayrıseçkilik və UNESCO 
tərəfindən göstərilən iradəsizlik isə 
BMT-nin dünyada olan nüfuzuna 
xələl gətirməklə yanaşı, 1993-cü ildən 
etibarən ikitərəfli əməkdaşlıq üzrə in-
kişaf edən qarşılıqlı əlaqələrə təsirsiz 
ötüşməyəcəkdir.

Azərbaycan bu gün işğaldan 
azad etdiyi öz tarixi bölgələrində 
bərpa-quruculuq işləri aparır. Bu 
proses onu göstərir ki, regionlarımız-
da, xüsusilə işğaldan azad edilən 
bölgələrimizdə yenidənqurma işlərinin 
sistemli şəkildə aparılması əhalinin 
ora qayıtmasını tezləşdirəcək və qısa 
müddətdə məcburi köçkünlərimiz 
öz doğma yurdlarına qovuşacaqlar. 
Qarabağın dirçəldilməsi, yenidən qu-
rulması, uzun illər vandalizmə məruz 
qalan, dağıntılar törədilən gözəl 
məkanlarımız bərpa ediləcək, hətta 
daha fərqli, daha füsunkar fərqliliyə 
sahib olacaqdır. Aparılan inamlı işlər 
bunu deməyə əsas verir.

Məzahir ƏFƏNDIYEV, 
Azərbaycan Respublikası  

Milli Məclisinin deputatı

Qarabağın dirçəldilməsi 
prosesi inamla aparılır

Qarabağın bərpası iqtisadiyyatın 
inkişafı üçün yeni imkanlar yaradır

Qeyd edək ki, Qarabağda kiçik su elektrik 
stansiyalarının bərpası istiqamətində də işlər 
davam edir. Dövlətimizin başçısının iştirakı ilə 
istismara verilən ilk infrastruktur layihəsi kimi 
Laçın rayonu ərazisində “Güləbird” Su Elektrik 
Stansiyası bunun bariz ifadəsidir. Eyni zaman-
da, Cəbrayıl, Zəngilan, Qubadlı və Kəlbəcərdə 
yeni yarımstansiyaların tikintisi davam edir. 
Kəlbəcərə Daşkəsəndən yeni 110 kilovoltluq 
xətt çəkilir.

Bütün bunlarla bərabər, Füzuli Beynəlxalq 
Hava Limanında son tamamlama prosesi 
aparılır. “Zəfər yolu”nda da işlər sürətlə görü-
lür. Yolun yaxın vaxtlarda istifadəyə verilməsi 
gözlənilir. 

Onu da qeyd edim ki, düşməndən 
təmizlənən ərazilərin bərpası dünyanın ən 
qabaqcıl texnologiyalarının tədbiqi ilə reallaş-
dırılır. Qarabağda “ağıllı kənd” layihəsi icra 
olunur. Bu konsepsiyanın həyata keçirilməsi 
Prezident İlham Əliyevin 2020-ci il 27 fev-
ral tarixli sərəncamı ilə təsdiqlənən “Açıq 
hökumətin təşviqinə dair 2020–2022-ci illər 
üçün Milli Fəaliyyət Planı”nda öz əksini tapıb. 
Cari il aprelin 19-da isə dövlətimizin başçısı 
“ağıllı şəhər” (Smart City) və “ağıllı kənd” 
(Smart Village) konsepsiyasının hazırlanması 
haqqında müvafiq sərəncam imzalayıb.

Prezident İlham Əliyev tərəfindən Zəngilan 
rayonunun Birinci Ağalı və İkinci Ağalı 
kəndlərinin ərazisində “ağıllı kənd” layihəsinin 
təməli qoyulub və hazırda tikinti işləri davam 
etdirilir. 

Qarabağda reallaşan infrastruktur 
layihələri beynəlxalq yükdaşımalar baxı-
mından da mühüm önəm daşıyır. Bu gün 
Füzulidə Horadiz şəhəri ilə Zəngilan rayonunu 
birləşdirən dəmiryol xəttinin inşası davam 
etdirilir. Bu dəmiryol xətti Zəngəzur dəhlizinə 
inteqrasiya olunacaq. Başqa sözlə, Qarabağ-
da formalaşan nəqliyyat infrastrukturunun, o 
cümlədən Azərbaycanda reallaşan nəqliyyat 
sisteminin işğaldan azad olunan ərazilər 
vasitəsilə beynəlxalq nəqliyyat dəhlizlərinə 
inteqrasiyası gerçəkləşəcək.

Zəngəzur dəhlizi Şərq-Qərb beynəlxalq 
nəqliyyat dəhlizinə qovuşacaq. Nəticədə 
Füzuli rayonunda formalaşan infrastruktur 
beynəlxalq nəqliyyat dəhlizlərinə inteqrasiya 
olunmaqla daha çox yük və sərnişindaşımalar 
imkanı əldə edəcək. 

Yeri gəlmişkən, Qarabağın bərpa pro-
sesi Maliyyə Nazirliyinin 2022-2025-ci 
illər üçün makrofiskal çərçivə və 2022-ci 
il üçün icmal və dövlət büdcələrinin ilkin 
göstəricilərinə dair açıqlamasında da öz 
ifadəsini tapıb. Sənəddə 2022-2025-ci illər 
üçün xərclərin əsas prioritetlərindən biri kimi 
müharibənin nəticələrinin aradan qaldırılması, 
düşməndən təmizlənən ərazilərin bərpası, 
yenidənqurulması və ölkə iqtisadiyyatına rein-
teqrasiyası xüsusi qeyd edilib. 

Nazirliyin açıqlamasında bildirilir ki, 
Ermənistanın Azərbaycana qarşı təcavüzü, 
30 il davam edən işğalı nəticəsində yüzlərlə 
yaşayış məntəqəmiz, dövlət əmlakı və xüsusi 
əmlak, çoxsaylı infrastruktur obyektləri da-
ğıdılaraq, tam yararsız hala salınıb. Döyüş 
əməliyyatları başa çatdıqdan dərhal sonra 
işğaldan azad edilmiş bütün ərazilərimizdə 
Azərbaycan Ordusunun, Sərhəd Qoşunlarının, 
daxili işlər, təhlükəsizlik orqanlarının 
fəaliyyətinin təmin edilməsinə, minatəmizləmə 
tədbirlərinin təşkil olunmasına, habelə su, 
elektrik enerjisi, qaz təchizatı, rabitənin 
bərpası, həmçinin yol infrastrukturunun qurul-
ması ilə əlaqədar işlərin icrasına başlanılıb.

Maliyyə Nazirliyinin adı çəkilən açıqla-
masında, həmçinin xatırladılır ki, cari ildən 
başlayaraq, növbəti illər ərzində bu tədbirlərin 
daha geniş miqyasda həyata keçirilməsi, öz 
doğma yurdlarına qayıdan vətəndaşlarımızın 
yaşayışı və işgüzar fəaliyyəti üçün şəraitin 
təşkil edilməsi, sözügedən ərazilərdə iqtisa-
di fəaliyyətin bərpa olunması istiqamətində 
tədbirlərin maliyyələşdirilməsinə ehtiyac var. 
Bununla yanaşı, döyüş bölgəsindən kənarda 
yerləşən və düşmən silahlı qüvvələrinin 
davamlı atəşi altında dağıntılara məruz qalan 
yaşayış məntəqələrində mülki əhaliyə, dövlət 
əmlakına, infrastruktur obyektlərinə, sahib-
karlıq fəaliyyəti subyektlərinə dəymiş zərərin 
dövlət vəsaiti hesabına qarşılanması nəzərdə 
tutulub. 

Hərbi qulluqçuların və şəhid ailələrinin 
maddi-sosial vəziyyətinin yaxşılaşdırılması 
istiqamətində dəstəyin göstərilməsi, onların 
zəruri ehtiyaclarının təmin edilməsi, maddi, 
tibbi və digər sosial xərclərinin ödənilməsi 
dövlətin diqqət mərkəzində saxlanılacaq. 
Belə ki, ortamüddətli dövrdə dövlət büdcəsi 
investisiyalar üçün kifayət qədər imkan yara-
dacaq. Bu əsasda, dövlət investisiya proqramı 
xətti ilə, xüsusilə, azad edilmiş torpaqlarda 
görüləcək işlərə dəstək vermək üçün müvafiq 
vəsait nəzərdə tutulub. 

İşğaldan azad edilmiş ərazilərdə 
görüləcək işlərin səmərəliyinin artırılması, o 
cümlədən mərkəzləşdirilmiş qaydada həlli 
məqsədilə nəzərdə tutulan bütün tədbirlər 
Strateji Fəaliyyət Planı üzrə vahid konsepsiya 
əsasında həyata keçiriləcək.

Azad edilmiş ərazilərimizin vahid konsep-
siya əsasında bərpası ölkənin iqtisadi poten-
sialının genişlənməsinə səbəb olacaq. Bu 
ərazilərin reinteqrasiyası ölkə iqtisadiyyatına 
müsbət təsir göstərəcək, iqtisadi artıma səbəb 
olacaq. Qarabağın bərpa prosesi çoxşaxəli 
olduğu üçün nəinki həmin ərazilərdə, 
ümumilikdə ölkə iqtisadiyyatının bir çox sektor-
larının inkişafı üçün yeni imkanlar yaranacaq.

İqbal MƏMMƏDOV,  
Milli Məclisin deputatı

Bu gün düşməndən azad olunan torpaqlarda 
minatəmizləmə əməliyyatları ilə paralel 
şəkildə infrastruktur layihələri də reallaşdırılır. 
Dövlətimizin başçısının tapşırıqlarına uyğun 
olaraq düşməndən təmizlənən ərazilərdə 
elektroenergetika infrastrukturunun 
respublikanın enerji şəbəkəsinə inteqrasiyası 
istiqamətində hazırlanan Qarabağ Enerji 
Strategiyasına əsasən Ağdam rayonunda 
110 kilovoltluq iki yarımstansiyanın tikintisi 
həyata keçirilir. Hazırda bu yarımstansiyaların 
elektrik təchizatı şəbəkəsinə qoşulması 
üçün “Xındırıstan” yarımstansiyasından 110 
kilovoltluq 40 kilometr uzunluğunda xətt çəkilir. 
Cari ilin sonuna kimi hər iki yarımstansiyanın 
fəaliyyətə başlayacağı gözlənilir. 

Bərpa-quruculuq işləri 
heyranlıq doğurur

Bu möhtəşəm zəfər, ilk növbədə 
xalqla dövlətin sarsılmaz birliyi 
sayəsində mümkün olub. Dünya 
bunun fərqindədir və Azərbaycan 
xalqının ədalətli mücadiləsini 
yüksək dəyərləndirir. Azərbaycan 
dövlətindən öyrənmək, xalqımızn 
haqq savaşından nümunə götürmək 
istəyənlərin sayı isə durmadan artır. 

Azərbaycan xalqı həm də ona görə 
xoşbəxtdir ki, onun çağdaş dünyanın 
ən görkəmli dövlət xadimlərindən 
biri sayılan İlham Əliyev kimi müdrik 
rəhbəri var. Xalqımız öz liderinə 
inanır, ona güvənir və Prezidentin 
daxili və xarici siyasətini birmənalı 
olaraq dəstəkləyir. Cənab İlham 
Əliyev isə daim maraqlarına sonsuz 
sədaqətlə xidmət etdiyi xalqından 
ilham və güc alır. 

Azərbaycan vətəndaşlarını 
ötən ilin payızında 44 günlük Vətən 
müharibəsində böyük əzm, cəsarət 
və qətiyyət nümayiş etdiriblər. Bu gün 
eyni həvəs və şövqlə xalqımız doğma 
Qarabağda, işğaldan azad edilmiş 
ərazilərdə qurub-yaradır. Burada 
həyata keçirilən bərpa-quruculuq 
işlərinin həcmi və vüsəti hər kəsdə 
sadəcə heyranlıq doğurur. 

Bu gün işğaldan azad edilmiş 
rayonlarda eyni vaxtda üç aeroport 
inşa edilir. Ərazilərdə yollar çəkilir, 
məktəblər, baxçalar, yaşayış evləri 
inşa edilir, digər infrastruktur layihələri 
uğurla icra edilir. Bütün bunlar böyük 
şövqlə, səliqə ilə görülür. Bəli, el bir 
olanda dağ oynadar yerindən. Bu 
gün Azərbaycan xalqı Qarabağda 
möcüzələr yaradır. Allah xalqımızı, 
dövlətimizi, Prezidentimizi qorusun! 

İşğaldan azad edilmiş ərazilərin, 
demək olar ki, hər bir guşəsində 
geniş tikinti-quruculuq işləri gedir. 
Qarabağın gözü olan, gözəl və 
bənzərsiz Şuşada görülən işləri isə 
hər dəfə televiziyadan müşahidə 
edəndə, xüsusilə çox sevinirəm, 
qəlbim köksümə sığmır. Qalib, 
şanlı Vətənin vətəndaşı olaraq çox 
qürurvericidir! 

Prezident İlham Əliyev üçün 
Azərbaycan torpağının hər bir guşəsi 
əzizdir. Mənə elə gəlir ki, dövlətimizin 
başçısı Şuşaya bir qədər fərqli, 
daha məhrəm, xüsusi bir məhəbbət 
bəsləyir. Bu da təbiidir. Axı Şuşa bizim 
milli mədəniyyətimizin beşiyidir. 

Bu il avqustun axırlarında 
möhtərəm Prezidentimiz İlham Əliyev 
və birinci xanım Mehriban Əliyeva 
növbəti dəfə Şuşaya səfər edərək 

burada bir neçə sosial və mədəni 
obyektin açılışını ediblər. Bəli, Şuşa 
bu gün əvvəllər olduğundan da gözəl 
bir məkana çevrilir. Dahi Üzeyirin, 
təkrarsız Bülbülün ruhları indi necə də 
sevinirlər! 

Şuşanın mədəni həyatı canlanır. 
Bu il avqustun 30-da Vaqif Poeziya 
Günləri Şuşa işğaldan azad edildikdən 
sonra Heydər Əliyev Fondu tərəfindən 
ilk dəfə şairin doğma şəhərində 
yenidən təşkil olunub. Prezident İlham 
Əliyev və birinci xanım Mehriban 
Əliyeva Vaqif Poeziya Günlərinin 
rəsmi açılışında iştirak ediblər.

Cənab İlham Əliyev tədbirdə dərin 

məzmunlu, parlaq çıxışında deyib: 
“Əziz dostlar, təxminən 40 il bundan 
əvvəl, bax, bu yerdə atam durmuşdu, 
mən isə o tərəfdə durmuşdum. 
Şaxtalı-qarlı havada Vaqifin 
məqbərəsinin açılışı idi. Ondan sonra 
1982-ci il iyulun 29-da atamla bərabər 
ikinci dəfə Şuşaya gəlmişdim. O 
vaxt Vaqif Poeziya Günləri keçirilirdi. 
Bu gün isə ikinci dəfə Vaqifin 
məqbərəsinin açılışını biz qeyd edirik. 
Vaqif Poeziya Günləri keçirilərkən 
atamın 59 yaşı var idi. Bu gün mənim 
59 yaşım var. Bəziləri hesab edə bilər 
ki, bu, təsadüfdür. Ancaq mən hesab 
edirəm ki, burada böyük rəmzi məna 
var, tarix təkrarlanır. Azərbaycan 
tarixinin qara səhifəsi artıq arxada 
qaldı və biz yenidən nəfəs almağa 
başlamışıq.”

Bəli, Şuşa artıq azaddır, bu, 
həqiqətdir. Burada qarşıdakı aylar, 
illər, qərinələr ərzində çox sayda 
festivallar, poeziya günləri, başqa 
mədəni tədbirlər keçiriləcək. 

Bundan sonra heç bir qüvvə 
Şuşanı Qarabağdan, Qarabağı 
Azərbaycandan ayıra bilməz. Mən 
qəlbimdən dilimə axan bu qeydlərimi 
möhtərəm Prezidentimiz İlham 
Əliyevin həmin tədbirin sonunda 
söylədiyi gözəl və mənalı sözlərlə 
bitirmək istəyirəm: “Yaşasın 
Şuşa! Yaşasın Qarabağ! Yaşasın 
Azərbaycan!” 

Məhsəti ƏLİYEVA,  
Azərbaycan Dövlət İdarəçilik 
Akademiyasının Beynəlxalq 

münasibətlər və xarici siyasət 
kafedrasının dosenti, siyasi 
elmlər üzrə fəlsəfə doktoru 

Azərbaycan xalqı hazırkı dönəmdə öz qədim tarixinin ən 
şanlı və şərəfli günlərini yaşayır. Müzəffər Ali Baş Koman-
dan, Prezident İlham Əliyevin yüksək qətiyyəti, rəşadətli Milli 
Ordumuzun igid əsgər və zabitlərinin qeyri-adi şücaətləri 
və fədakarlıqları sayəsində ölkəmizin ərazi bütövlüyü təmin 
olunmuşdur. 

Hər bir azadlıqsevər xalq üçün bundan böyük xoşbəxtlik 
sadəcə təsəvvür etmək belə çətindir! Dünyanın son yarım 
əsrlik tarixinə nəzər salaq. Son onillər ərzində aşkar haqsızlı-
ğa, təcavüzə məruz qalmış çox az ölkəyə, onun xalqına bizim 
Qarabağda əldə etdiyimiz parlaq qələbəyə bənzər uğur əldə 
etmək müyəssər olub. 

Energetika Nazirliyindən verilən 
məlumatda bildirilir ki, “OPEC plus” ölkələri 
nazirlərinin bu ilin iyul ayında qəbul edilmiş 
qərarına əsasən, Azərbaycanın hasilatın 
azaldılması üzrə öhdəliyinin avqustda 91 
min barrel təşkil etməsi, gündəlik xam neft 
hasilatının isə iyul ayına nisbətən 7 min barrel 
artırılmaqla 627 min barrel həcminə çatdırıl-
ması nəzərdə tutulurdu.

Qeyd edək ki, “OPEC plus” ölkələri 
nazirlərinin iyul ayında keçirilmiş 19-cu iclasın-
da qəbul edilən razılaşmaya görə, avqustdan 
başlayaraq “OPEC plus” ölkələrinin gündəlik 

xam neft hasilatının hər ay 400 min barrel 
artırılması, 5,8 mln. barrel həcmində ixtisarla-
rın 2022-ci ilin sentyabrında başa çatdırılması 
və gələn ilin mayından etibarən neft hasi-
latının baza səviyyəsinə qismən düzəlişlər 
edilməklə “Əməkdaşlıq Bəyannaməsi”nin 
müddətinin 2022-ci ilin sonunadək uzadılması 
nəzərdə tutulub. Qərarın qüvvəyə minməsi ilə 
Azərbaycan gündəlik xam neft hasilatını hər 
ay, təxminən, 7 min barrel artırmaq, müvafiq 
olaraq da ixtisarlarla bağlı öhdəliklərini azalt-
maq imkanı əldə edib.

“Xalq qəzeti”

Avqustda gündəlik xam neft 
hasilatı 596,1 min barrel olub

Cari ilin avqust ayında ölkə üzrə 
gündəlik neft (kondensatla birlikdə) 
hasilatı 711,6 min barrel olub. Bunun 
596,1 min barrelini xam neft, 115,5 
min barrelini isə kondensat təşkil 
edib.

Azərbaycan qazının Macarıstana id-
xalına imkan verən Serbiya-Macarıstan 
interkonnektorunun tikintisi üzrə işlər 
başa çatır.

Macarıstanın qaz-nəqliyyat sistemi opera-
toru olan FGSZ şirkətindən bildiriblər ki, sent-

yabrın 6-da boru kəmərinin illik gücünün bron 
edilməsi üçün hərrac keçirilib: "Tikinti işləri 
sentyabrın 15-dək başa çatacaq. Boru kəməri 
oktyabrın 1-də istismara veriləcək. Kəmərin 
buraxılış gücü ildə 8,5 milyard kubmetr təşkil 
edəcək".

Şirkətdən bildiriblər ki, layihənin ümumi 
dəyəri 65,7 milyon avroya bərabərdir.

Şirkət Serbiya-Macarıstan sərhədindən 
Kişkundorojma şəhərinədək 15 kilometr uzun-
luğunda boru kəməri tikəcək və beynəlxalq 
ölçmə stansiyası quraşdıracaq.

“Xalq qəzeti”

Azərbaycan qazını Macarıstana 
daşıyacaq kəmərin tikintisi başa çatır

